
Høyringsuttale NOU17:2019 Domstolstruktur 
 
Tingrett 
Det blir foreslått å legge ned dei sjølvstendige domstolane Aust-Telemark 
tingrett på Notodden og Vest-Telemark tingrett i Kviteseid og slå dei saman med 
Nedre Telemark tingrett i Skien. Domstolane på Notodden og i Kviteseid skal 
erstattast av tettstadane i ein samanslått rettskrins. Vest-Telemarkrådet er uroa 
over at rettsstader over tid kan resultere i at dei blir utan fast tilsette, i praksis 
berre rettssalar. 
 
Vest-Telemarkrådet meiner domstolsstrukturen må vurderast ut frå lokale forhold 
som reiseavstandar, saksmengder, tilgang til lokal rettshjelp og korleis ein kan 
utvikle gode faglege miljø. Rettstryggleiken til innbyggjarane må vere eit førande 
prinsipp. Vest-Telemarkrådet meiner at dagens struktur fungerer godt, og at 
Vest-Telemark tingrett i Kviteseid skal vidareførast som ein sjølvstendig domstol. 
 
Jordskifterett 
Det har vore sorenskrivardomstol i Kviteseid sidan 1721, med andre ord snart 
300 år. Kviteseid har vore ein pioner som samlokaliserte jordskifte og tingrett i 
2008, dette gjer eit godt administrativt samarbeid og gjer økonomiske 
innsparingar. Jordskifteretten er ein arealdomstol, der arealet og talet på 
utmarkseigedomar i rettskrinsen er vel så viktig for talet på saker som talet på 
innbyggarar i rettskrinsen. Øvre Telemark jordskifterett bør vere ein sjølvstendig 
domstol, og ikkje flyttast til Skien. Øvre Telemark jordskifterett har god 
rekruttering, god saksmengd og god saksavvikling. 
 
Ankeinstans 
Vestfold og Telemark fylkeskommune støttar fleirtalet i NOUen og deira 
grunngjeving for å at ankedomstolen til domstolane i Buskerud bør flyttast frå 
Borgarting lagmannsrett i Oslo til Agder lagmannsrett lokalisert i Skien. 
Buskerud er i dag ein del av Vestfold, Telemark og Buskerud 
statsadvokatembeter og også ein del av Sør-Aust politidistrikt som utgjer dei 
gamle fylkene Vestfold, Telemark og Buskerud. 

Tilråding: 
1. Vest-Telemark tingrett skal vidareførast som sjøvstendig domstol, lokalisert i
Kviteseid.
2. Øvre Telemark jordskifterett skal vidareførast som sjølvstendig domstol
framleis samlokalisert med Vest-Telemark tingrett i Kviteseid.
3. Domstolane i Buskerud bør ha Agder lagmannsrett som ankeinstans.

Kviteseid, 19. mai 2020

Jarand Felland
Regionordførar

http://www.vt-radet.no/
mailto:aa@vt-radet.no



